
1. ՀՀ ֆինանսների նախարարություն
	13.04.2026 թ.

	
	№ 01/34-3/9261-2026

	Ձեր 01.04.2026թ. N 01/31.3/7543-2026 գրությամբ ներկայացված՝ «Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսման նպատակով լող, դահուկային սպորտ, հրաձգություն մարզաձևերի ուսուցման ծրագրերի իրականացման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ կառավարության 04.07.2024թ. N 1027-Լ որոշմամբ հաստատվել է ՀՀ մարզերում դպրոցահասակ երեխաների առողջ ապրելակերպի խրախուսման փորձնական ծրագիրը, որի նպատակն է՝ իրականացնել ՀՀ մարզերում տեղակայված լողավազաններում դպրոցահասակ երեխաների համար լողի ուսուցում:
Որոշման 18-րդ կետով նախատեսվում է փորձնական ծրագիրը իրականացնել 2024 թվականի սեպտեմբերից՝ նվազագույնը 1 տարի ժամկետով, առավելագույնը՝ 3 տարի ժամկետով, այսինքն մինչև 2027թ. սեպտեմբերը:
Վերոգրյալ ծրագրի իրականացման նպատակով ՀՀ 2026թ. պետական բյուջեով, ինչպես նաև 2027թ. նախատեսված է յուրաքանչյուր տարի 64.2 մլն դրամ: 
Նախագծով առաջարկվում է վերը նշված ծրագիրը շարունակել, ինչպես նաև ավելացնել դահուկային սպորտ, հրաձգություն մարզաձևերը:
 Նախագծի հիմնավորման համաձայն՝ ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն) պարտավորվում է ծախսերն իրականացնել 1163 ծրագրի «11025. Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» միջոցառման (այսուհետ՝ Միջոցառում) համար նախատեսված հատկացումների շրջանակներում: 
Այդ կապակցությամբ հարկ է նշել, որ Նախարարության կողմից ներկայացված 2027-2029թթ. բյուջետային հայտով Միջոցառման գծով ծախսերն ըստ տարիների կազմում են՝ համապատասխանաբար, 85.5, 95.0 և 104.5 մլն դրամ, կամ ՀՀ 2026թ. պետական բյուջեով նախատեսվածից 21.3, 30.8 և 40.3 մլն դրամով ավելի, ընդ որում, ներկայացված հաշվարկներում ընդգրկված է միայն լող մարզաձևը: 
Ելնելով վերոգրյալից և, հաշվի առնելով կենսաթոշակների և նպաստների բարձրացման արդյունքում, ինչպես նաև առողջության համընդհանուր ապահովագրության համակարգից բխող՝ ընթացիկ ծախսերի գծով ՀՀ 2026թ. և հետագա տարիների պետական բյուջեների վրա զգալի ֆիսկալ ճնշումները, առաջարկում ենք հստակեցնել ոլորտային/ծախսային առաջնահերթությունները և միջոցառումներն իրականացնել ՀՀ պետական բյուջեով նախատեսված միջոցների շրջանակներում։
Միաժամանակ, Նախագծին կից ներկայացված հիմնավորմամբ բավարար հիմնավորված չէ առաջարկվող փոփոխությունների անհրաժեշտությունը, մասնավորապես՝ ներկայացված չէ մարզերում լողի, դահուկային սպորտի, հրաձգության մարզաձևերի առկա ենթակառուցվածքների, նշված մարզաձևերի գծով արդյունքային ցուցանիշների, վերաբերյալ տեղեկատվությունը՝ համապատասխան հաշվարկներով, ինչը հնարավորություն չի տալիս կարծիք կազմել առաջարկվող փոփոխությունների իրատեսականության և դրանց հետ կապված ֆիսկալ ռիսկերի վերաբերյալ: 
Հաշվի առնելով վերոգրյալը՝ հայտնում ենք, որ Նախագծի վերաբերյալ հնարավոր կլինի ներկայացնել հիմնավորված դիրքորոշում՝ վերոհիշյալ տեղեկատվության և հաշվարկների առկայության պարագայում:


	





Ընդունվել է, լողի ծրագիրը շարունակվում է իրականացվել:  



 Ընդունվել է, կատարվել է համապատասխան փոփոխություն:









Ընդունվել է, կատարվել է լրացումներ և փոփոխություններ:

	
2. ՀՀ տարածքային կառավարման և ենթակառուցվածքների նախարարություն
	10.04.2026 թ.

	
	№ ԴԽ/15․3/13820-2026

	«Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսման նպատակով լող, դահուկային սպորտ, հրաձգություն մարզաձևերի ուսուցման ծրագրերի իրականացման կարգը հաստատելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ տարածքային կառավարման և ենթակառուցվածքների նախարարությունում և ՀՀ մարզպետների աշխատակազմերի հետ։
         Նախագծի վերաբերյալ ներկայացնում ենք հետևյալ դիտարկումներն ու առաջարկությունները.
1. Նախագծում նշված է, որ շահառուները տվյալ մարզական ենթակառուցվածքի տեղակայման համայնքի հանրակրթական դպրոցների աշակերտներն են (հավելվածի 13-րդ և 14-րդ կետեր)։ Հայտնի է, որ համայնքների խոշորացման արդյունքում համայնքի կազմի մեջ ներառված բնակավայրերի որոշակի մասը բավականին հեռու են համայնքային կենտրոնից կամ միմյանցից, և նախագծով շահառու հանդիսացող աշակերտը հնարավոր է չկարողանա օգտվել ընձեռած հնարավորությունից՝ մարզական ենթակառուցվածքից հեռու գտնվելու պատճառով։ Առաջարկում ենք մշակել մեխանիզմներ (օրինակ՝ տրանսպորտային փոխհատուցում), որոնք թույլ կտան ծրագրից օգտվել ենթակառուցվածքի տեղակայման համայնքի բոլոր բնակավայրերի երեխաներին։ Սա կապահովի նախագծի նպատակներում նշված «հավասար և մատչելի հնարավորությունները» բոլորի համար:
Միաժամանակ հաշվի առնելով, որ ոչ բոլոր համայնքներում ունենք համապատասխան մարզական ենթակառուցվածքներ, առաջարկում ենք սահմանել դրույթներ, համաձայն որի՝ խմբերում պարապողների քանակը չլրանալու դեպքում հնարավորություն կտրվի հարակից համայնքների երեխաներին ևս օգտվել ծրագրից։
1. [bookmark: _Hlk227337567]Նախագծով միայն հրաձգության ծրագրում է հստակ նշված բուժքրոջ և առաջին օգնության հավաքածուի պարտադիր առկայությունը, առաջարկում ենք այս պահանջը դարձնել պարտադիր նաև լողի և դահուկային սպորտի համար, քանի որ դրանք նույնպես կապված են ֆիզիկական ակտիվության և հնարավոր վնասվածքների հետ։ Բացի այդ, կարելի է սահմանել երեխաների պարբերական բժշկական հետազոտության պահանջ՝ մարզումներին նրանց պատրաստվածությունը ստուգելու համար:
1. Նախագծին կից ներկայացված կարգի 4-րդ կետում «երրորդ կետում» բառերը փոխարինել «երկրորդ կետում» բառերով։
1. Կարգի 9-րդ կետում նշվում է, որ 1-ին տարիքային խմբում պարապողների առավելագույն քանակը 12-ն է, իսկ 2-րդ տարիքային խմբում՝ 10-ը, սակայն Հրաձգության ուսուցման ծրագրի 12-րդ կետով սահմանվում է, որ 1-ին խմբում պարապողների առավելագույն քանակը 10-ն է, իսկ 2-րդ խմբում՝ 12-ը։



 

	

Ընդունվել է
Նախագծում կատարվել է համապատասխան փոփոխություն:



Չի ընդունվել, քանի որ այն նախատաեսված է ծրագիրն իրականացնող կազմակերպությանը մոտ գտնվող հանրակրթական ուսումնական հաստատությունների երեխաները:


Չի ընդունվել, քանի որ էլեկտրոնային գրանցմամբ պայմանավորված՝ հարակից համայնքների ուսումնական հաստատությունների երեխաները ևս կարող են գրանցվել և ըստ հերթական համարների օգտվել ծրագրից: 

Ընդունվել է:







Ընդունվել է ի գիտություն:

Չի ընդունվել, քանի որ հրաձգության ծրագրի մշակման ընթացքում նախապատվություն է տրվել նախազորակոչային տարիքին 

	3.ՀՀ առողջապահության նախարարություն
	31.03.2025 թ.

	
	№ /27.0.01/14034-2025

	 
«Հայաստանի Հանրապետության մարզերում մասնավոր կամ մասնավորի կողմից շահագործվող մարզական ենթակառուցվածքներում դպրոցահասակ երեխաների լող, դահուկային սպորտ, հրաձգություն մարզաձևերի ուսուցման ծրագրերը և ֆինանսավորման կարգը հաստատելու մասին» ՀՀ կառավարության որոշման նախագիծը կարևոր նախաձեռնություն է՝ ուղղված երեխաների ֆիզիկական ակտիվության խթանմանը և առողջ ապրելակերպի ձևավորմանը։
Միաժամանակ, հաշվի առնելով ծրագրի անմիջական առնչությունը հանրային առողջությանը, առաջարկում եմ ծրագրի արդյունավետության բարձրացման և առողջապահական բաղադրիչի ամրապնդման նպատակով այն համալրել հետևյալ դրույթներով․
1. Ծրագրում ներառել հստակ և չափելի ցուցանիշներ (օրինակ՝ ֆիզիկական ակտիվության մակարդակի աճ, ավելորդ քաշ ունեցող երեխաների տոկոսի նվազում և այլն), որոնք հնարավորություն կտան գնահատել ծրագրի ազդեցությունը հանրային առողջության վրա։
1. Սահմանել նախնական բժշկական զննության պահանջ՝ ծրագրին մասնակցող երեխաների համար՝ առողջական հակացուցումները բացառելու նպատակով։
1. Յուրաքանչյուր մարզաձևի համար սահմանել պարտադիր անվտանգության ստանդարտներ (լողավազաններում՝ փրկարարների առկայություն, դահուկային սպորտում՝ պաշտպանիչ միջոցների կիրառում, հրաձգությունում՝ անվտանգության խիստ վերահսկողություն և այլն)։
1. Մոնիթորինգի շրջանակում ներառել նաև ծրագրի արդյունքների ցուցանիշներ՝ ֆիզիկական պատրաստվածության փոփոխություն, մասնակցության շարունակականություն և այլն։
1. Սահմանել միջոցառումներ, որոնք կապահովեն սոցիալապես խոցելի խմբերի, ինչպես նաև մարզերից և հեռավոր համայնքներից երեխաների լիարժեք մասնակցությունը ծրագրին։
Վերոնշյալ առաջարկությունների ներառումը կնպաստի ծրագրի առավել համակարգված իրականացմանը, կբարձրացնի արդյունավետությունը, ինչպես նաև կապահովի դրա համապատասխանությունը ժամանակակից հանրային առողջության և կանխարգելիչ բժշկության մոտեցումներին։
 
	








1.Ընդունվել է
Նախագծում կատարվել է համապատասխան փոփոխություն:

2. Ընդունվել է
Նախագծում կատարվել է համապատասխան փոփոխություն:


3. Ընդունվել է
Նախագծում կատարվել է համապատասխան փոփոխություն:


4. Ընդունվել է մասամբ, քանի որ ծրագրով հստակ սահմանված է շահառուների շրջանակը

5. Ընդունվել է:
Նախագծում կատարվել է համապատասխան փոփոխություն:






	4.ՀՀ ֆինասների նախարարություն
	18.05.2026 թ.

	
	№ 01/34-3/12146-2026

	Ձեր 23.04.2026թ. N 01/31.3/13189-2026 գրությամբ ներկայացված՝ «Հայաստանի Հանրապետության մարզերում մասնավոր կամ մասնավորի կողմից շահագործվող մարզական ենթակառուցվածքներում դպրոցահասակ երեխաների լող, դահուկային սպորտ, հրաձգություն մարզաձևերի ուսուցման ծրագրերը և ֆինանսավորման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ կառավարության 04.07.2024թ. N 1027-Լ որոշմամբ հաստատվել է ՀՀ մարզերում դպրոցահասակ երեխաների առողջ ապրելակերպի խրախուսման փորձնական ծրագիրը, որի նպատակն է իրականացնել ՀՀ մարզերում տեղակայված լողավազաններում դպրոցահասակ երեխաների համար լողի ուսուցում:
Որոշման 18-րդ կետով նախատեսվում է փորձնական ծրագիրն իրականացնել 2024 թվականի սեպտեմբերից՝ նվազագույնը 1 տարի ժամկետով, առավելագույնը՝ 3 տարի ժամկետով, այսինքն մինչև 2027թ. սեպտեմբերը:
Վերոգրյալ ծրագրի իրականացման նպատակով ՀՀ 2026թ. պետական բյուջեով 1163 ծրագրի «11025. Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» միջոցառման (այսուհետ՝ Միջոցառում) համար նախատեսված է 64.2 մլն դրամ:
Նախագծով առաջարկվում է վերը նշված ծրագիրը շարունակել՝ ուսուցման ժամանակահատվածը նախատեսելով 12 ամիս՝ ՀՀ 2026թ. պետական բյուջեով նախատեսված 9 ամսվա փոխարեն, ինչպես նաև ավելացնել դահուկային սպորտ և հրաձգություն մարզաձևերը:
Նախագծի հիմնավորման համաձայն՝ նախատեսվում է վերը նշված մարզաձևերի ծրագրերն իրականացնել Միջոցառման շրջանակներում՝ ներդնելով հավելյալ գումար:
Այդ կապակցությամբ հարկ է նշել, որ համաձայն Նախագծին կից ներկայացված տեղեկատվության՝ Միջոցառման գծով ծախսերը յուրաքանչյուր տարի կկազմեն 171.1 մլն դրամ, կամ ՀՀ 2026թ. պետական բյուջեով նախատեսվածից 106.9 մլն դրամով ավելի, սակայն ներկայացված չեն հավելյալ ծախսերի ֆինանսավորման աղբյուրները՝ ծրագիր/միջոցառում: 
Միաժամանակ, հարկ է նշել, որ Նախագծով բարձրացված հարցը Նախարարության կողմից չի ներկայացվել 2026թ․ բյուջետային հայտով, չի քննարկվել բյուջետային գործընթացի շրջանակներում և այն չի ներառվել 2026թ․ պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6): 
Ելնելով վերոգրյալից և հաշվի առնելով կենսաթոշակների և նպաստների բարձրացման արդյունքում, ինչպես նաև առողջության համընդհանուր ապահովագրության համակարգից բխող՝ ընթացիկ ծախսերի գծով ՀՀ 2026թ. և ՄԺԾԾ ժամանակահատվածի պետական բյուջեների վրա զգալի ֆիսկալ ճնշումները՝ առաջարկում ենք զերծ մնալ բյուջետային քննարկումներից դուրս լրացուցիչ ծախսային պարտավորությունների ստանձնումից:
Միաժամանակ, Նախագծի վերաբերյալ ունենք հետևյալ դիտարկումները.
- Նախագծին կից ներկայացված հաշվարկներում ուսուցման ժամանակահատվածը հաշվարկված է 12 ամիս, որը պարզաբանման անհրաժեշտություն ունի, մասնավորապես՝ դահուկային սպորտի պարագայում:
- Նախագծին կից ներկայացված չէ տեղեկատվություն՝ ընդգրկված մարզաձևերի գծով հանրապետությունում գործող իրավաբանական անձանց, ինչպես նաև առկա ենթակառուցվածքների վերաբերյալ:
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:

	


































3. Չի ընդունվել, քանի որ ուսուցման համար հաշվարկված 12 ամիսը վերաբերվում է նաև անվավոր դահուկային սպորտին: 
3. Ընդունվել է: 

	5.ՀՀ արդարադատության նախարարություն
	[bookmark: _GoBack]12.06.2026թ.

	
	№/27.4.1/30949-2026

	«Հայաստանի Հանրապետության մարզերում մասնավոր կամ մասնավորի կողմից շահագործվող մարզական ենթակառուցվածքներում դպրոցահասակ երեխաների լող, դահուկային սպորտ, հրաձգություն մարզաձևերի ուսուցման ծրագրերը և ֆինանսավորման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Նախագծի վերնագրով սահմանվում է «Հայաստանի Հանրապետության մարզերում մասնավոր կամ մասնավորի կողմից շահագործվող մարզական ենթակառուցվածքներում դպրոցահասակ երեխաների լող, դահուկային սպորտ, հրաձգություն մարզաձևերի ուսուցման ծրագրերը և ֆինանսավորման կարգը հաստատելու մասին» Հայաստանի Հանրապետության կառավարության որոշումը, մինչդեռ Նախագծի 1-ին կետով հաստատված հավելվածի (այսուհետ՝ Հավելված) 1-ին գլխով նախատեսվում է ուսուցման ծրագրերի իրականացման և ֆինանսավորման կարգը։	
	Վերոգրյալից ելնելով՝ հայտնում ենք, որ առկա է անհամապատասխանություն՝ Նախագծի և Հավելվածի կարգավորման առարկայի շրջանակներում, քանի որ Նախագծով նախատեսվում է սահմանել ուսուցման ծրագրերը, իսկ Հավելվածով՝ ուսուցման ծրագրերի իրականացման կարգը։
	Ուստի, հիմք ընդունելով՝ «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը՝ Նախագծի վերնագիրն անհրաժեշտ է համապատասխանեցնել բովանդակությանը։
	2. Նախագծի նախաբանում առկա է հղում Սահմանադրության 146-րդ հոդվածի 4-րդ մասին, մինչդեռ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ հայտնում ենք, որ Սահմանադրության 146-րդ հոդվածի 4-րդ մասով սահմանված դրույթները չեն լիազորում ընդունելու սույն որոշումը, հետևաբար՝ դրան հղում կատարելու անհրաժեշտությունը և նպատակահարմարությունը բացակայում է։
	3. Հավելվածի 1-ին գլխի 2-րդ կետի 1-ին ենթակետով նախատեսված է «Հայաստանի Հանրապետության մարզերում մասնավոր կամ մասնավորի կողմից շահագործվող մարզական ենթակառուցվածքներում դպրոցահասակ երեխաների մարզաձևերի ուսուցման ֆինանսավորման համար մարզաձևերն ընտրվում են՝ ելնելով հետևյալ չափանիշներից․ մարզաձևի զարգացման համար առկա է պետական և համայնքային թեր ծանրաբեռնվածությամբ մարզական ենթակառուցվածքներ»:
	Հարկ ենք համարում նշել, որ հասկանալի չէ, թե ինչ է ենթադրվում պետական և համայնքային թերծանրաբեռնվածությամբ մարզական ենթակառուցվածքների ներքո, և ինչ չափանիշներով են դրանք որոշվում։
	4. Հավելվածի 1-ին գլխի 3-րդ կետով նախատեսվում է, որ «Մարզաձևերի ուսուցումը նախատեսվում է իրականացնել Հայաստանի Հանրապետության մարզերում տեղակայված մարզական կազմակերպություններում՝ սյուն կարգի համաձայն:», մինչդեռ, սույն կարգավորման նախատեսման անհրաժեշտությունը բացակայում է, այն ուղղակիորեն բխում է Նախագծի բովանդակությունից։ 
	Բացի այդ, Հավելվածի 1-ին գլխի 4-րդ կետում «երկրորդ» բառն անհրաժեշտ է գրել թվերով, հետևյալ կերպ՝ «2-րդ»։
	5. Հավելվածի 1-ին գլխի 5-րդ կետի համաձայն՝ «Մարզերում մասնավոր կամ մասնավորի կողմից շահագործվող մարզական ենթակառուցվածքներում տվյալ մարզաձևերով մարզական գործունեություն իրականացնողները (այսուհետ՝ կազմակերպությունները) ընտրվում են օրենսդրությամբ սահմանված կարգով։»։	
	Գտնում ենք, որ զուտ օրենսդրությանը հղում կատարելը չի հստակեցնում, թե ինչ ընթացակարգով է նախատեսվում իրականացնել մարզական գործունեություն իրականացնողների ընտրությունը, ուստի անհրաժեշտ է վերանայել վերոնշյալ դրույթները՝ նախատեսելով հստակ կարգավորումներ կամ հղումներ համապատասխան իրավական ակտերին։ 
	Հարկ է նշել, որ ընտրությունն օրենսդրությամբ սահմանված կարգով իրականացնելու կարգավորումներ նախատեսված են նաև Հավելվածի 1-ին գլխի 6-րդ, 2-րդ գլխի 4-րդ, 3-րդ գլխի 4-րդ և 4-րդ գլխի 6-րդ կետերում, որոնք ևս անհրաժեշտ է վերանայել։
	6. Հավելվածի 1-ին գլխի 6-րդ կետով նախատեսվում է, որ «Այն կազմակերպությունը, որն առնվազն մեկ անգամ օրենսդրությամբ սահմանված կարգով ընտրվել է և իրականացրել է տվյալ մարզաձևերով դպրոցահասակ երեխաների ուսումնական գործընթացը՝ սույն կարգի համապատասխան, կարող է շարունակել ծրագրի իրականացումը՝ նոր պայմանագրի կնքման միջոցով, առանց ընտրության նոր գործընթաց անցնելու՝ հաշվի առնելով տվյալ մարզաձևերով ուսումնառող դպրոցահասակ երեխաների ուսումնամարզական գործընթացի շարունակականության պահանջները:»։
	Վերոգրյալ կարգավորման շրջանակներում խնդրահարույց է այն հանգամանքը, որ հայեցողական լիազորություն է սահմանվում՝ ծրագրի իրականացումը շարունակելու կամ չշարունակելու, ինչպես նաև՝ ծրագիրը շարունակելու նպատակով պարտադիր պայման է հանդիսանում միայն տվյալ մարզաձևերով ուսումնառող դպրոցահասակ երեխաների ուսումնամարզական գործընթացի շարունակականության պահանջների առկայությունը, ինչը խնդրահարույց է, նկատի ունենալով, որ որևէ կերպ գնահատման առարկա չի դարձվում, օրինակ՝ կազմակերպությունների կողմից պարտականությունների պատշաճ կատարումը։
	Գտնում ենք, որ անհրաժեշտ է դիտարկել լրացուցիչ պահանջների նախատեսման անհրաժեշտությունը, ինչպես նաև համապատասխան կառուցակարգեր նախատեսել պարտականությունների ոչ պատշաճ կատարման դեպքերում, մասնավորապես, կազմակերպությունների համար նախատեսելով որոշակի ժամանակահատվածում կրկին դիմելու արգելք։
	7. Հավելվածի 1-ին գլխի 9-րդ կետով նախատեսված է, որ «1-ին տարիքային խմբում պարապողների առավելագույն քանակը սահմանվում է 12 դպրոցահասակ երեխա, իսկ 2-րդ տարիքային խմբում՝ 10 դպրոցահասակ երեխա:», իսկ 4-րդ գլխի 12-րդ կետում նախատեսված է, որ «1-ին խմբում պարապողների առավելագույն քանակը 10-ն է, իսկ 2-րդ խմբում՝ 12-ը:»։
	Ելնելով վերոգրյալից՝ գտնում ենք, որ առկա է անհամապատասխանություն վերոնշյալ կարգավորումներում նախատեսված քանակների միջև, հետևաբար՝ առկա է վերանայման անհրաժեշտություն։
	Բացի այդ, Հավելվածում բազմիցս կիրառվում է «դպրոցահասակ» հասկացությունը, մինչդեռ հստակեցված չէ, թե մինչև քանի տարին լրանալը անձը կարող է համարվել դպրոցահասակ։
	Ելնելով իրավական որոշակիության սկզբունքի պահանջներից՝ գտնում ենք, որ անհրաժեշտ է սահմանել «դպրոցահասակ» հասկացությունը։
	8. Հավելվածի 1-ին գլխի 12-րդ կետի համաձայն՝ «Պարտադիր պահանջ է ուսումնամարզական ծրագրի մեկնարկից առաջ անցնել բուժզննում:»
	Վերոնշյալ կարգավորումից պարզ չի դառնում, թե ինչ բուժզննման անհրաժեշտության մասին է խոսքը, ուստի հարկ է հստակեցնել կարգավորումը՝ միատեսակ կիրառություն ապահովելու նպատակով։
	9. Հավելվածի 1-ին գլխի 15-րդ կետի համաձայն՝ «Շահառուների ընտրությունը իրականացվում է բաց հայտարարությամբ, իսկ գրանցումները՝ emis.am  հարթակի միջոցով: Ծրագրին կարող են մասնակցել տվյալ մարզական ենթակառուցվածքի տեղակայման համայնքի պետական հանրակրթական հաստատություններում սովորող երեխաները՝ ըստ իրենց տարիքային խմբերի: Առաջնահերթությունը տրվում է խոցելի խմբերի երեխաներին՝ ներկայացված համապատասխան տեղեկանքի հիման վրա:»:
	Հասկանալի չէ, թե ինչ է իրենից ներկայացնում բաց հայտարարությամբ շահառուների ընտրությունը։
	Բացի այդ, կարգավորումից պարզ չի դառնում, թե ովքեր կարող են համարվել «խոցելի խմբի երեխաներ» և ինչ չափանիշների հիման վրա են նրանք որոշվում։
	10. Հավելվածի 1-ին գլխի 15-րդ կետով նախատեսված է, որ «Ուսումնամարզական գործընթացն իրականացվում է 12 ամիս տևողությամբ՝ սկսած 2026 թվականից: Ուսումնամարզական գործընթացում ներգրավված երեխան կարող է 12 ամսվա ընթացքում 1 ամիս արձակուրդ ունենալ՝ իր ծնողներից որևէ մեկի կամ օրինական ներկայացուցչի դիմումի հիման վրա:»:
	Հարկ է նշել, որ վերոգրյալ կարգավորումից պարզ չի դառնում, թե արդյոք երեխան ուսումնամարզական գործընթացին կարող է ներգգրավվել առավելագույնը 12 ամիս ժամկետով, իսկ հետագայում այլևս հնարավորություն չի ունենալու մասնակցել նշված գործընթացին, թե որևէ սահմանափակում չկա։
	Գտնում ենք, որ վերոնշյալ հանգամանքն անհրաժեշտ է հստակ արձանագրել՝ իրավական որոշակիության ապահովման նպատակով։
	Միևնույն ժամանակ, ծրագիրը 2026 թվականից սկսած իրականացնելու ձևակերպումն առաջարկում ենք վերանայել, նկատի ունենալով, որ նման ժամկետային նորմերի սահմանումն անհրաժեշտ է նախատեսել անցումային դրույթներում՝ համաձայն «Նորմատիվ իրավական ակտերի մասին» օրենքի 13-րդ հոդվածի 4-րդ մասի կարգավորումների։
	11. Մտքի սահուն ընթացքն ապահովելու նպատակով անհրաժեշտ է վերանայել Հավելվածի 1-ին գլխի 21-րդ կետով սահմանված կարգավորումը։
	
12. Հավելվածի 1-ին գլխի 23-րդ կետում կիրառվում է «մշտադիտարկում» հասկացությունը, մինչդեռ Հավելվածի 1-ին գլխի 24-րդ, 26-րդ և 27-րդ կետերում՝ «մոնիտորինգ» հասկացությունը։
	Հիմք ընդունելով՝ «Նորմատիվ իրավական ակտերի մասին» օրենքի 15-րդ հոդվածով նախատեսված դրույթները՝ հայտնում ենք, որ անհրաժեշտ է կիրառել վերոնշյալ նույնաբովանդակ հասկացություններից միայն մեկը։
	Բացի այդ, Հավելվածի 1-ին գլխի 23-րդ կետում արդեն իսկ ՀՀ կրթության, գիտության, մշակույթի և սպորտի նախարարության անվանումը կիրառվում է կրճատ տարբերակով, սակայն միայն Հավելվածի 2-րդ գլխի 2-րդ կետի 1-ին ենթակետով է նախատեսվում, որ այն այսուհետ կիրառվելու է կրճատ տարբերակով։
	Վերոնշյալն անհրաժեշտ է շտկել՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի դրույթները։
	Նշված դիտարկումը տարածվում է Հավելվածի այլ դրույթների վրա ևս, որոնք նախատեսվում է կիրառել կրճատ տարբերակով։
	13. Հավելվածի 1-ին գլխի 27-րդ կետի համաձայն՝ «Մոնիտորինգի արդյունքում, եթե արձանագրվում են շեղումներ, որակական խնդիրներ կամ իրականությանը չհամապատասխանող տվյալներ, ծրագիրն իրականացնող մարզական կազմակերպության հետ կնքված պայմանագիրը դադարեցվում է: (...):»:
	Անհրաժեշտ ենք համարում նշել, որ Հավելվածում որևէ նշում առկա չէ վերոնշյալ պայմանագրի վերաբերյալ, ինչի արդյունքում՝ հասկանալի չէ թե կոնկրետ ինչ պայմանագրի մասին է խոսքը, ինչ պարտադիր պայմաններ պետք է նախատեսվեն տվյալ պայմանագրում կամ արդյոք անհրաժեշտություն չկա պայմանագրի օրինակելի ձև սահմանելու։
	Պարզ չէ նաև, թե վերոնշյալ կարգավորմամբ նախատեսված պայմանագրի դադարեցման հիմքերն արդյոք հստակ ամրագրվում են պայմանագրում թե ոչ,  նշվածը կարևորվում է պայմանավորված այն հանգամանքով, որ հստակ չնախատեսելու դեպքում խնդրահարույց է դրանք որպես պայմանագրի դադարեցման հիմք նախատեսելը։
	Բացի այդ, վերոնշյալ կարգավորմամբ նախատեսված է նաև, որ պայմանագիրը դադարեցվում է իրականությանը չհամապատասխանող տվյալների արձանագրման դեպքում, սակայն անորոշ է և նշված չէ, թե ինչպես է իրականացվելու տվյալների՝ իրականությանը համապատասխանելու կամ չհամապատասխանելու գնահատումը, ինչը գտնում ենք, որ կարող է հանգեցնել լայն հայեցողության դրսևորման։
	14. Հավելվածի 1-ին գլխի 28-րդ կետով նախատեսվում է, որ «Կազմակերպությունը իր կատարած աշխատանքների արդյունավետության գնահատման նպատակով յուրաքանչյուր ամիս նախարարություն է ներկայացնում բովանդակային հաշվետվություն։»:
	Վերոնշյալ կարգավորմամբ սահմանվում է հաշվետվություն ներկայացնելու պարտականություն, սակայն հստակեցված չեն հաշվետվությունների բովանդակությանը, կառուցվածքին և գնահատման չափանիշներին վերաբերող պահանջները, ինչպես նաև բացակայում է նշում առ այն, թե արդյոք նման չափանիշներ արդեն իսկ սահմանված են։
	Բացի այդ, կարգավորմամբ չեն նախատեսվում հաշվետվությունը չներկայացնելու կամ ոչ պատշաճ ներկայացնելու իրավական հետևանքները, ինչով պայմանավորված՝ առկա է համապատասխան կարգավորման հստակեցման անհրաժեշտություն։
	15. Հավելվածի 2-րդ գլխի 2-րդ կետի 2-րդ ենթակետով որպես ծրագրի մասնակից նշվում են Հայաստանի Հանրապետության մարզերում տեղակայված հանրակրթական ծրագիր իրականացնող պետական ուսումնական հաստատությունները:
	Միաժամանակ, Նախագծի վերնագրի համաձայն՝ ուսուցման ծրագրերը նախատեսվում է իրականացնել մասնավոր կամ մասնավորի կողմից շահագործվող մարզային ենթակառուցվածքներում։
	Վերոնշյալ կարգավորումները համադրելով՝ պարզ է դառնում, որ ծրագրի մասնակիցների շրջանակի վերաբերյալ առկա է անհամապատասխանություն, քանի որ մեկ դեպքում որպես մասնակիցներ դիտարկվում են պետական ուսումնական հաստատությունները, իսկ մյուս դեպքում՝ ծրագրի իրականացումը կապվում է մասնավոր ենթակառուցվածքների հետ։	
	Հաշվի առնելով վերոգրյալը՝ անհրաժեշտ է վերանայել և հստակեցնել ծրագրի մասնակիցների շրջանակը՝ ապահովելով կարգավորումների համապատասխանությունը։
	16. Հավելվածի 2-րդ գլխի 3-րդ կետի համաձայն՝ «Ծրագրի շահառուներ են համարվում 8-ից մինչև 17 տարեկան աշակերտները։»։
	Վերոգրյալ կարգավորման համատեքստում հարկ ենք համարում նշել, որ հասկանալի չէ աշակերտների համար վերոնշյալ տարիքային սահմանափակումը նախատեսելը՝ նկատի ունենալով, որ Հավելվածում բազմիցս կիրառվում է նաև «դպրոցահասակ» հասկացությունը՝ նկատի ունենալով, որ վերոնշյալ հասկացությունները կարող են չհամընկնել՝ նշվածը պարզաբանման կարիք ունի։
	Միևնույն ժամանակ, հայտնում ենք, որ նշված դիտարկումը տարածվում է Հավելվածի համանման այլ կարգավորումների վրա ևս։
	17. Հավելվածի 2-րդ գլխի 8-րդ կետի համաձայն՝ «Պահպանել անվտանգության կանոնները և երեխաները առանց ուղեկցող մարզչի չմտնի լողավազան, իսկ լողավազանում պարտադիր պետք է լինի առաջին օգնության հավաքածու և բուժքույր։»:
	Նշված նախադասության կառուցվածքը չի համապատասխանում կարգավորման տրամաբանական բովանդակությանը, ուստի վերոնշյալի հաշվառմամբ՝ գտնում ենք, որ կարգավորումն ամբողջությամբ անհրաժեշտ է վերանայել։
	Նշված դիտարկումը տարածվում է նաև Հավելվածի 3-րդ գլխի 9-րդ և 4-րդ գլխի 9-րդ կետի վրա։
	18. Հավելվածի 3-րդ գլխի 5-րդ կետի համաձայն՝ «Մարզական կազմակերպությունը պարապմունքներն իրականացնում է օրենսդրությամբ հաստատված ծրագրով, հստակ պլանով և մեթոդաբանությամբ։»:
	Վերոնշյալ կարգավորումից հասկանալի չի դառնում թե ինչ պլանի, ծրագրի և մեթոդաբանության մասին է խոսքը, ուստի կարգավորմամբ վերոնշյալն անհրաժեշտ է հստակ սահմանել՝ ապահովելով իրավական որոշակիության սկզբունքի պահանջները։
	Նշված դիտարկումը տարածվում է նաև Հավելվածի 4-րդ գլխի 9-րդ կետի վրա։
	19. Հավելվածի 4-րդ գլխի 3-րդ կետով նախատեսված է, որ «Դպրոցահասակ երեխաների համար հրաձգության ծրագիրը իրականացվում է լիովին անվտանգ, մանկավարժական և մասնագիտական չափորոշիչներին  համապատասխան։ Այն պետք է զարգացնի մարզական հմտություններ, ծանոթացնի զենքի կառուցվածքին՝ պահպանելով անվտանգության կանոնները։»:
	Նկատի ունենալով վերոնշյալ չափանիշների անորոշ բնույթը՝ հայտնում ենք, որ անհրաժեշտ է նախատեսել հստակ չափանիշներ, որոնց հիման վրա և կիրականացվի երեխաների հրաձգության ծրագիրը։
	20. Հավելվածի 4-րդ գլխի 6-րդ կետի համաձայն՝ «Իրավաբանական անձանց ընտրությունը նախատեսվում է իրականացնել օրենսդրությամբ սահմանված կարգով, որի պարտադիր պայման կարող է հանդիսանալ.
	1) Հատուկ փակ կամ բաց հրաձգարան, որը նախագծված է կրակոցի ուղղությունը վերահսկելու համար, թիրախների առկայություն անվտանգ տեղադրմամբ, իսկ կրակոցի գիծը միշտ ուղղված լինի անվտանգ ուղղությամբ տարածք:
	2) Հրաձգարանները պարտադիր պետք է ունենան անվտանգությունն ապահովող պատասխանատու անձիք, ովքեր վերահսկելու են բոլոր կրակոցները և ապահովում կանոնների պահպանումը։»:
	Հարկ է նշել, որ վերոնշյալ կարգավորումը ևս հստակ ձևակերպված չէ, ուստի այն նույնպես անհրաժեշտ է վերանայել՝ հստակ սահմանելով իրավաբանական անձանց ընտրության համար անհրաժեշտ պայմանները։
	21. Հավելվածի 4-րդ գլխի 8-րդ կետով նախատեսված է, որ «Հրաձգարանները պետք է լինեն պետականորեն  հավատարմագրված և ունենան համապատասխան լիցենզիա։»:
	Տվյալ դեպքում անհրաժեշտ է հստակեցնել «պետականորեն հավատարմագրված» հասկացությունը։
	Բացի այդ, Հավելվածի դրույթների համարակալումն առաջարկում ենք վերանայել՝ գլուխների համարակալումը շարունակաբար իրականացնելու եղանակով։
	







1.Ընդունվել է:


















2.Ընդունվել է:







3.Ընդունվել է գիտություն:
«թերծանրաբեռնվածությամբ մարզական ենթակառուցվածքներ» ասելով նկատի է առնվում այցելուների հաճախումների թիվը, որը որոշվում է ուսումնասիրությունների և ներկայացված վիճակագրության արդյունքում:





4. Ընդունվել է:








5.Ընդունվել է:
Նախագծում կատարվել է համապատասխան փոփոխություն:











6.Չի ընդունվել:
կազմակերպությունների կողմից պարտականությունների պատշաճ կատարումը գնահատվում է նրանց կողմից ներկայացված հաշվետվությունների հիման վրա:










7 Չի ընդունվել, քանի որ հրաձգության ծրագրի մշակման ընթացքում նախապատվություն է տրվել նախազորակոչային տարիքին: 






8.Ընդունվել է:
Նախագծում կատարվել է համապատասխան լրացում:


9.Չի ընդունվել:
Խոցելի խմբերը բնակչության այն խմբերն են, որոնք հատուկ կարիքներ ունեն, ապրում են սոցիալական մեկուսացման վտանգի տակ կամ դժվարությամբ են հաղթահարում իրենց առջև ծառացած կենսական, տնտեսական և առողջապահական մարտահրավերները:


10.Չի ընդունվել:Հավելվածի 1-ին գլխի 18-րդ կետով նշված են սահմանափակումները:















11.Ընդունվել է:
Նախագծում կատարվել է համապատասխան կարգավորում
12. Ընդունվել է:
Նախագծում  կատարվել է
փոփոխություն:















13.Չի ընդունվել;
նախարարության և կազմակերպության միջև կնքված մրցութային դրմաշնորհի տրամադրման վերաբերյասլ կնքված
պայմանագրով 


 


Դադարեցման հիմքերը սահմանվում են կնքված պայմանագրի դրույթներով:










14.Չի ընդունվել հաշվետվությունների ներկայացման բովանդակությունն ու պահանջները, հաշվետվությունը չներկայացնելու , կամ ոչ պատշաճ ներկայացնելու իրավական հիմքերը սահմանվում են պայմանագրով:





15.Չի ընդունվել:
Հանրակրթակրթական ուսումնական հաստատությունները դիտասրկվում են որպես ծրագրի իրականացնող կողմերից մեկը. իսկ մասնավոր ենթակառուցվածքներն են լողավազանները, հրաձգարանները և այլ, շահառուները՝ դպրոցահասակ երեխաները;






16.Չի ընդունվել:
Հաշվի է առնվել տարբեր մարզաձևերի ուսուցման առանձնահատկությունները









17.Ընդունվել է մասնակի:
Կատարվել են համապատասխան լրացումներ










18. Ընդունվել է:
Կատարվել է համապատասխան լրացումներ







19.Ընդունվել է մասնակի:
Հավելվածի 4-րդ գլխի 9-րդ կետով սահմանվել են հստակ չափորշիչներ







20.Ընդունվել է:
Կատարվել է համապատասխան փոփոխություն














21.Ընդունվել է:
Համապատասխան կետը հանվել է:



